
Жолдау мұраты – ел мүддесі
Президент Қасым-Жомарт Тоқаев 

Парламент палаталарының бірлескен 
отырысында Қазақстан халқына «Жаңа 
Қазақстан: Жаңару мен жаңғыру жолы» 
атты Жолдауын жасады. Онда жуық 
арада жүзеге асырылатын ауқымды саяси 
реформалар мен бірқатар әлеуметтік-
экономикалық шаралар жарияланды.
Саяси реформаларды жүзеге асыру 

аясында Мемлекет басшысы Прези-
денттің өкілеттігін  қайта қараудың 
маңызды екеніне тоқталды. Бұл 
ретте суперпрезиденттік жүйеден 
мықты Парламенті бар президенттік 
республикаға көшу мәселесіне назар 
аударды. Сонымен қатар, Президенттің 
жақын туыстарына қатысты норманы 
конституциялық тұрғыдан бекіту қажеттігі 
айтылды. Енді олардың мемлекеттік 
саяси қызметші және квазимемлекеттік 
секторда басшы лауазымдарын иеленуіне 
заңнамалық тұрғыдан тыйым салынады. 
Бұдан бөлек саяси реформаларда биліктің 
заң шығарушы саласына да қатысты 
мәселе қамтылады. Сенатты жасақтау 
тәртібі мен оның бірқатар қызметі 
қайта қаралады. Мемлекет басшысы 
Парламенттің жоғарғы палатасындағы 
президенттік квотаны 15-тен 10 депутатқа 
дейін қысқартуды ұсынды. Сондай-
ақ, Мемлекет басшысы құқық қорғау 
институттарын күшейтуге, бұқаралық 
ақпарат құралдарының бәсекеге 
қабілеттілігін арттыруға және азаматтық 
қоғам институттарының рөлін нығайтуға 

Мемлекет басшысы Қасым-
Жомарт Кемелұлының биылғы 
Жолдауы ерекше болды. Жолдауда 
ел тұрғындарының көкейінде 
жүрген алуан түрлі сауалдарына 
жауап берді деп ойлаймын. 
Менің көңілімнен шыққаны 
– Ұлттық құрылтайдың 
құрылатындығы, адам 
құқықтарының қорғалуы. 
Қазірдің өзінде ел тұрғындарының 
әлеуметтік ахуалын жақсартуға 
бағытталған Жаңа Қазақстан 
тұжырымдамасы іске асуда.  
Жалпы, Мемлекет басшысының 
Жолдауында айқындалған 

Мақсат – халықтың 
әл-ауқатын жақсарту 

Жолдаудың мән-
маңызы айрықша

бастамалар еліміздің саяси 
жүйесін және әкімшілік-аумақтық 
құрылымын барынша өзгертуге 
бағытталған. Қасым-Жомарт 
Тоқаевтың айтуынша, аталған 
бастамаларды іске асыру үшін 

Конституцияға 30-дан астам 
өзгертулер енгізіледі. 
Президент Жолдауы шеңберінде 
алда атқарылар жұмыс көп, 
ол бойынша іс-шаралар 
жоспары жасалатыны да заңды. 
Мемлекетіміздің бүгінгі және 
алдағы уақытта атқаруға тиісті 
іс-әрекетіне бағдар ретінде ерекше 
ықыласпен қабылдаған Жолдауды 
мұқият тыңдап, ой елегінен 
өткіздім. Мен Жолдауда көрсетілген 
шараларды толығымен қолдаймын. 

Р.Бокишев, 
Сарышаған кенті тұрғыны, ұстаз.

баса мән берді. 
Қ.Тоқаев Негізгі Заңның ережелерін 

мүлтіксіз орындауды қамтамасыз 
ету мақсатында Конституциялық 
сот құруды тапсырды. Ұлттық 
қоғамдық сенім кеңесінің орнына 
Ұлттық Құрылтай құруды ұсынды. 
Ауқымды саяси реформалар еліміздің 
әкімшілік-аумақтық құрылымын жетіл-
діруге де қатысты болмақ. Президент 
Абай және Ұлытау облыстарын құруды 
ұсынды. Бұл облыстардың орталықтары 
Семей және Жезқазған қалалары болады. 
Мемлекет басшысы Алматы облысын 
екіге бөлу жөніндегі шешімін айтты. 
Алматы облысының орталығы Қапшағай 
және Жетісу облысының орталығы 
Талдықорған қаласы болмақ.
Президент Жолдауда әлеуметтік-

экономикалық мәселелерді шешуге 
мән бере отырып, дағдарысқа қарсы 
жедел жүзеге асырылатын шараларға 
арнайы тоқталды. Соның ішінде ұлттық 
валютаның тұрақтылығын қамта-
масыз етуге, мемлекеттің үлесі бар 
компаниялардың валюталық табысының 
экспорттық сатылымын ұлғайтуға, 
мемлекеттік аппараттың қызметіндегі 
бюрократияны жоюға да баса мән берілді. 
Президент осы жолғы Жолдауында 
бұрыннан халықтың көкейінде жүрген 
көптеген мәселелерге назар аударды. Басты 
мақсат – халықтың әл-ауқатын жақсарту. 
 Қ.Серкебаев, 
                             Сарытерек ауылдық округінің әкімі.

Жаңа тағайындау
«Қарағанды облысының табиғи ресурстар 

және табиғат пайдалануды реттеу басқармасы» 
басшысының №4 бұйрығымен Мирас 
Нұрғазыұлы Қасымхан «Орман және жануарлар 
әлемін қорғау жөніндегі Ақтоғай шаруашылығы» 
коммуналдық мемлекеттік мекемесінің ди-
ректоры лауазымына тағайындалды.
Қасымхан Мирас Нұрғазыұлы 1990 

жылы 11 ақпанда Қарағанды облысы, 
Ақтоғай ауданында дүниеге келген.  
2008 жылы Д.Қонаев атындағы колледжді 
аяқтаған. Аталмыш оқу орнының университетін 
2011 жылы «Қаржы» мамандығы бойынша 
тәмамдаған.
2012-2014 жылдары Е.А.Бөкетов атындағы Қарағанды мемлекеттік университетін 

«Заңгер» мамандығы бойынша бітірген. 2009 жылдан бастап «Ақтоғай ауданының 
жастар ресурстық орталығы» коммуналдық мемлекеттік мекемесінде бас 
маман, 2015 жылдың қаңтар айынан бастап, басшысы болып қызмет атқарды.  
2018 жылдың маусым айынан бастап, Ақтоғай ауданы әкімдігінің «Халықты 
жұмыспен қамту орталығы» КММ-нің директоры. Ақтоғай аудандық мәслихатының 
5, 6 шақырылымының депутаты.

О признании утратившим силу решения Актогайского районного 
маслихата от 25 апреля 2018 года № 200 «Об утверждении Методики 

оценки деятельности административных государственных 
служащих корпуса «Б» государственного учреждения «Актогайский 

районный маслихат»
В соответствии со статьей 27 Закона Республики Казахстан «О правовых актах», 

Актогайский районный маслихат РЕШИЛ:
1. Признать утратившим силу решение Актогайского районного маслихата «Об 

утверждении Методики оценки деятельности административных государственных 
служащих корпуса «Б» государственного учреждения «Актогайский районный 
маслихат» от 25 апреля 2018 года №200 (зарегистрировано в Реестре государственной 
регистрации нормативных правовых актов под №4726).
2. Настоящее решение вводится в действие по истечении десяти календарных дней 

после дня его первого официального опубликования.
Секретарь маслихата  Р.Абеуов.

«Ақтоғай аудандық мәслихаты» мемлекеттік мекемесінің «Б» 
корпусы мемлекеттік әкімшілік қызметшілерінің қызметін бағалау 

әдістемесін бекіту туралы» Ақтоғай аудандық мәслихатының 
2018 жылғы 25 сәуірдегі №200 шешімінің күші жойылды деп тану 

туралы 
«Құқықтық актілер туралы» Қазақстан Республикасының Заңының 27-бабына сәйкес, 

Ақтоғай аудандық мәслихаты ШЕШТІ:
1. «Ақтоғай аудандық мәслихаты» мемлекеттік мекемесінің «Б» корпусы мемлекеттік 

әкімшілік қызметшілерінің қызметін бағалау әдістемесін бекіту туралы» Ақтоғай 
аудандық мәслихатының 2018 жылғы 25 сәуірдегі №200 (Нормативтік құқықтық 
актілерді мемлекеттік тіркеу тізілімінде №4726 болып тіркелген) шешімінің күші 
жойылды деп танылсын.
2. Осы шешім алғашқы ресми жарияланған күнінен кейін күнтізбелік он күн өткен соң, 

қолданысқа енгізіледі.
Мәслихат хатшысы Р.Абеуов.

Ақтоғай аудандық мәслихатының шешімі
2022 жыл          №                                                                                                     Ақтоғай ауылы    

                                                                                                                                                                                                                                                                                                                                                                                                                                                                                                                                                                                                                                                                      Жоба

Решение Актогайского районного маслихата 
№                                          2022 года                                                                                                                              с.Актогай

Ақтоғай ауданының бел-
гілі спортшысы, спорт 
саласында ұзақ жылдар 
қызмет атқарған Кнашин 
Ахат Күлмағамбетұлы 64 
жасында дүниеден озды.
А.Кнашин 1958 жылы 

Ақтоғай ауылында дү-
ниеге келген. Қарағанды 
педагогикалық дене тәр-
биесі институтында білім 
алған.

Кнашин Ахат Күлмағамбетұлы

1979 жылы оқуын аяқтап, жоғары білім алғаннан 
кейін Ақтоғай ауданының білім бөліміне жолдамамен 
келіп, алғашқы еңбек жолын ұстаз болып бастаған.  
Ә.Бөкейхан атындағы жалпы білім беретін орта 
мектебінде алғашқы әскери және технологиялық 
даярлық пәнінің жетекшісі, Ақтоғай ауданының 
дене шынықтыру және спорт бөлімінің бас маманы, 
Қарағанды облысының дене шынықтыру және 
спорт басқармасы Ақтоғай аудандық балалар 
мен жасөспірімдер спорт мектебінде теннистен 
жаттықтырушы болып, әртүрлі салаларда қызмет 
атқарған. Ауданымыздың волейбол және теннис 
спорт түрлерінің дамуына айтарлықтай үлес қосып, 
жас ұрпаққа білім нәрін сеуіп, бойындағы бар күш-
жігерін шәкірт тәрбиелеуге жұмсады. Соңғы қызмет 
орны Ә.Бөкейхан атындағы жалпы білім беретін орта 
мектебінен зейнеткерлікке шыққан. Сонымен қатар, 
аудандық «Ардагерлер» ансамблінің мүшесі болып, 
қоғамдық іс-шараларға өзінің зор үлесін қосты. Ахат 
Күлмағамбетұлы ұстаздық қызметте педагогикалық ісі 
үздік деп танылып, спорт саласы бойынша көптеген 
марапаттарды иеленген. 
Ұзақ жылдар аралығында спорт саласында қызмет 

жасап, саналы ғұмырын ауданның мәдени-әлеуметтік 
әлеуетінің артуына, халыққа қызмет көрсетуге 
арнаған Кнашин Ахат Күлмағамбетұлының есімі оны 
білетіндердің есінде мәңгі сақталады. Отбасы мен 
туған-туыстарына қайғырып, көңіл білдіреміз.
Марқұмның жатқан жері жайлы, топырағы торқа, 

жаны жәннатта болсын!
С.Әбеуова, Р.Әбеуов, Қ.Қошантаев, С.Амралин, 

А.Аманжолов, Б.Әмірғасым, Т.Таукеев, 
Қ.Болғанбаев, А.Кишкентаев, С.Жунусов, 
С.Төкешов, Қ.Абдрахманов, Қ.Рысбеков, 

С.Сыздықов, Ш.Естеков, Қ.Малыбаева, А.Боқанов.

Ақтоғай ауданы, Жидебай 
ауылының тұрғыны болған 
ардақты анамыз Әлішерова 
Зиякүл Қазбекқызының фә-
ниден бақилыққа озғанына 
сәуірдің 9-ы күні қырық күн 
толады. Анамыздың жарқын 
бейнесі әркез жүрегімізде сақ-
талады. Жатқан жерің жайлы, 
топырағың торқа, жаның 
жәннатта болсын деп тілейміз.

Жаралдық қой сүйекпенен, 

Еске алу

етпенен,
Жақсылыққа жүрегіміз беттеген.
Жыр арнадым сағынышпен әжеме, 
Бақи болған топырағы кеппеген.
Аяулы әже, өзгеден дара туған,
Жаныңыз жақсылыққа жаратылған.
Жарық шашқан әулетке шырақ боп ең,
Енді жоқсыз, алдымыз қара тұман.
От өшкендей ерітер кеуде мұзын,
Біреуге өмір қысқа, біреуге ұзын.
Еске аламыз қимастықпен жабыға,
Әлішерова Зиякүл Қазбекқызын.
Еске алушылар: балалары, немере-жиендері.

Қадірлі бауырымыз Саят 
Қалкенұлының тал бесіктен 
жер бесікке аттанғанына 
40 күннің жүзі болды. 
Бауырымызды сағынышпен  
еске аламыз.

Тең келмейтін алтын да еш 
қолдағы,

Өзің едің, бауырым, үйдің 
зор бағы.

Жарық берер айымыздай 
көктегі,

Болушы едің жанымыздың 

Еске алу

қорғаны.
Біздер үшін асқар едің, шың, асқақ,
Сенсіз қалды жанымыз да тым ақсап.
Жанарларды жәудіретіп мәңгілік,
Кеттің, бауырым, жанымыздан жырақтап.
Шырақ едің, сәуле едің, ай едің,
Жаның толы мейірімге бай едің.
Ілім, білім, тәрбиеге қаныққан,
Үлгі алар ер атына сай едің.
Жанға бермес, біртуарым, еренім,
Жар едің ғой, әке едің, ер едің.
Жан бауырым-ау, жанға батып жоқтығың,
Сабылумен сағынуда ел ерін.
Жан бауырым, қызметте бапты ерім,
Елге сыйлы, абыройлы, даңқты едің.
Кеткеніңде келмейтін боп енді еш,
Сені жоқтап, күңіреніп жатты елің.
Жан бауырым, жатқан жерің жайлы, топырағың торқа 

болсын. 
Рухыңа тағзым етушілер: аға-жеңгелерің – Тілеукен-

Гүлнар, Мейіркүл, Марат-Шынар, апа-жездең – Сабыр-
Жанар, қарындасың – Камшат.

Асқар таудай әкеміз, 
сүйікті жар, ардақты аға, 
жан бауыр Сыздықов Саят 
Қалкенұлының өмірден 
қапыда озғанына 40 күн толды. 

Тағдырдың жазуымен қабыр-
ғамызды қайыстырып оралмас 
сапарға аттанып кеткен 
әкеміздің мейірім тұнған 
жарқын жүзі, қоңыр дауысы 
көкірегімізде жаңғырып, көңі-
лімізден кетер емес. Өзіндік 

Еске алу

болмыс-бітімі, қадір-қасиеті мен тәлім-тәрбиесі санамызда 
өшпестей із қалдырды. Қысқа ғана өмірінде адал еңбегімен, 
балаларына үлгі-өнегесін айтып, ақылын аямаған, саясына 
туған-туыстарын, бауырларын, балаларын сыйдыра білген 
отбасымыздың мәуелі бәйтерегі еді. Артында қалған 
ағайындары, ұрпақтары марқұмның жатқан жері мамық, 
қабірі жарық болуын Алладан тілейміз. 

Рухына тағзым етушілер: жұбайы – Шынар, бауырлары, 
балалары – Ернұр-Мерей, Ернар, Ислам, немерелері – 
Сезім, Жансері.

Әкеміздің қайтыс болуына 40 күн толған асы 15-сәуір күні 
«АйФар» дәмханасында беріледі. Әкемізбен дәмдес болған 
дос-жарандары, құда-жекжат, туған-туысқа хабар бар.

«Ә.Бөкейхан атындағы тірек мектебі (РО) жанындағы 
интернаты» КММ-нің ұжымы аталған мектептің 
мұғалімі Ахметова Тоғжанға апасы Базылкәрімқызы 
Бақытжанның мезгілсіз қайтыс болуына байланысты 
қайғысына ортақтасып, көңіл айтады.

Қазақта «Тумақ – парыз, 
өлмек – хақ», «Ағаш бесікке 
түскен адам, жер бесікке де 
түседі» деген  сөз бар. Бірақ, 
сол табиғи заңдылыққа 
бағына тұра, мойындағың 
келмейтін, ажалға қимай-
тын жандар болады. 
Солардың ішінде ардақты 
ағамыз болған, кеше ғана 
ортамызда жүрген Кнашин 
Ахат Күлмағамбетұлын 
мәңгілік мекеніне шығарып салғанымызға санаулы 
күндер өтті. 
А.Кнашин 1979 жылы аудандық балалар мен 

жасөспірімдер спорт мектебіне жаттықтырушы-
оқытушы болып тағайындалғаннан, бұл өмірден 
фәниге озар шағына дейін, саналы ғұмырының 43 
жылын Ақтоғай ауданының дене шынықтыру саласы 
мен спорт деңгейін көтерумен байланыстырды. Ұстаз 
деген ұлағатты аттың туын жоғары көтере жүріп, жас 
шәкірттерді сапалы білім нәрімен сусындатты. Спортшы 
деген саңлақ атқа лайықты болып, әр деңгейдегі спорт 
жарыстарының жеңімпазы атанып, Ақтоғай ауданының 
атын спорттық додаларда асқақтатты.
Тіршілігінде қызметімен емес, қарапайым болмысы-

мен өз ортасының, әріптестері мен шәкірттерінің 
құрметіне бөленген жанның өмір өзегі кенеттен үзілген 
шақта аудан спорт орны толмастай болып ортайып, 
үңірейіп қалғандай көрінеді. Ол өзінің білімі мен 
тәжірибесінің, мақсаткерлігінің арқасында әріптестері 
мен шәкірттерінің арасында лайықты бедел мен  
құрметке ие болған еді. 
Кеше ғана арамызда жарқылдап жүрген ағамыздың 

жылы жүзін, мейірленген бауырмалдығын, Арқаның 
ақ самалындай арда болмысы мен жарқын бейнесін 
қалайша сағынбаймыз. Қуанышы мен қайғысы қатар 
жүретін өмір соқпағында саналы ғұмыр кешкен, өзіне 
тән болмысы, азаматтық дара тұлғасы жадымызда 
жаңғырып, жүрегімізде мәңгі сақталады.
Отбасы мен туған-туыстарына орны толмас қайғысына 

ортақтасып, көңіл айтамыз. 	 Алдың пейіш, артың кеніш 
болсын. Қош бауырым, Ахат аға! 

Ақтоғай аудандық балалар мен жасөспірімдер 
спорт мектебіндегі және спорт бөліміндегі 

әріптестері мен шәкірттері.

Кнашин Ахат Күлмағамбетұлы

«Balqash Resources» ЖШС Полиметалл кендерін 
өндіру бойынша тау-кен жұмыстарын жүргізу 
жоспарына қоршаған ортаға ықтимал әсерлер туралы 
есеп беру (мырыш, қорғасын, күміс) Қарағанды 
облысындағы Көкзабой полиметалл кен орындары 
жер асты жолы бойынша қоғамдық тыңдаулар өтетінін 
хабарлайды.
Қоғамдық тыңдаулар 2022 жылғы 17 мамырда сағат 

11.00-де өтеді. Қарағанды облысы, Балқаш Г.А., Гүлшат 
елді мекені, Гүлшат елді мекені, әкімдік ғимараты.
Карантиндік шаралар ұзартылған жағдайда, қоғамдық 

тыңдаулар ZOOM платформасында онлайн режимінде 
өткізіледі.
Қатысу үшін келесі сілтемеге көшуді сұраймыз: https://

us04web.zoom.us/j/3208449619?pwd=jPdWJID8KqR_
l1TMVqFqKyTqONXbvg        
Идентификатор конференции: 320 844 9619
Код доступа: 8dxVkQ
Бастамашы: «Balqash Resources» ЖШС, тел. 8(701)888-

81-12.
ҚОӘБ жобасын әзірлеуші: «КазЭкоПроект» фирмасы 

Борщенко С.В. ЖК, тел.: 8 (7162) 52-52-60.
Қоғамдық тыңдау материалдарымен ecoportal.kz 

сайтта танысуға болады. 
Жоба  бойынша қосымша ақпаратты kaz-

ecoproect2012@mail.ru, 8(716-2)52-52-60 телефоны 
арқылы сұратуға болады.
Ескертулер мен ұсыныстарды «Қарағанды облысының 

табиғи ресурстар және табиғат пайдалануды реттеу 
басқармасы» ММ мына мекен-жайлар бойынша 
қабылдайды: expertiza.upr_krg@mail.ru, Қарағанды қ., 
Лободы көшесі, 20 үй.

ТОО «Balqash Resources» объявляет о проведении 
общественных слушаний по проекту Отчет о возможных 
воздействиях на окружающую среду к плану горных 
работ на добычу полиметаллических руд (цинк, свинец, 
серебро) месторождения Кокзабой полиметаллический 
в Карагандинской области подземным способом.
Общественные слушания состоятся 17 мая 2022 года в 

11.00. По адресу: Карагандинская область, Балхаш Г.А., 
Гульшатская п.а., п.Гульшат, здание акимата.
 В случае продления карантинных мер, общественные 

слушания будут проведены в режиме онлайн на 
платформе Zoom.
Для участия в слушаниях необходимо 

пройти по ссылке: https://us04web.zoom.
u s / j / 3 2 0 8 4 4 9 6 1 9 ? p w d = j P d W J I D 8 K q R _
l1TMVqFqKyTqONXbvg   
Идентификатор конференции: 320 844 9619
Код доступа: 8dxVkQ
Заказчик: ТОО «Balqash Resources», тел. 8(701)888-81-

12.
Разработчик проекта ОВОС: Фирма «КазЭкоПроект» 

ИП Борщенко С.В.,  конт. тел.: 8(7162) 52-52-60.
С материалами общественных слушаний можно 

ознакомиться на сайте ecoportal.kz.  
Дополнительную информацию по проекту можно 

запросить по тел.: 8(716-2)52-52-60, kazecoproect2012@
mail.ru  
Замечания и предложения принимает ГУ 

«Управление природных ресурсов и регулирования 
природопользования Карагандинской области» по 
адресам expertiza.upr_krg@mail.ru и г.Караганда, 
ул.Лободы, 20.

Қоғамдық тыңдау өткізіледі


